
LAWRKHAWM
 Ni 14.1.2026 khan a
vawi khatna atan Rural
Development schemes
hrang hrang Quarterly
Review meeting chu DC
Conference Hall,
Champhaiah Bawrhsap
Pu Mohammad Aaquib
kaihhruainain neih a ni.
 Ni 15.1.2026 khan
SIRD&PR, Mizoram
State Level Advisory
Committee-cum-Govern-
ing Body (SLAC-cum-
GB) chu Commissioner &
Secretary, RD&AD
Office Chamber-ah an
\hukhawm a, he \hut-
khawmah hian SIRD&
PR, Mizoram hmalakna
leh hmachhawp hrang
hrangte sawiho a,
ngaihtuahho a ni.

 Ni 21.1.2026 khan
KVK, Khawzawl leh
ETC, Thingsulthliah te
\angkawp chuan Tuipui
khuaa Community Hall-
ah kuthnathawktu mi 30
hnenah Safe and Judi-
cious Use of Pesticides
(thlai kahna damdawi
hman dan chungchang)
inzirtirna an buatsaih. (Phek 2-na-ah zawmna)

RD&AD Minister-in BDO Refresher
Course hawnna hmanpui

State Institute of Rural Development & Panchayati Raj (SIRD&PR),
Mizoram buatsaih ni 3 chhung awh Refresher Course for Block
Development Officers (BDOs) chu ni 13.1.2026 khan a hawnna neih niin,
Rural Development & Administration Department (RD&AD) Minister,
Prof. Lalnilawma chuan SIRD&PR Conference Hall, Durtlang Leitan-ah
Khuallian niin a hmanpui.

SIRDPR Mizoram
sirdpr_mizoram
SIRD&PR Mizoram

Minister Prof. Lalnilawma
chuan Training nei tura BDO
kalkhawmte chu Training pawi-
mawhna hria-a kalkhawmte annih
avangin lawmthu a sawi a. An awmna
(posting)-na hmun \heuhah \ha taka
hna an thawk \hin chu lawmawm a
tih thu sawiin, thingtlang khuaten
hmasawnna hmel an hmuh zel theih
nan theihtawp chhuah zel turin a chah
a. BDO-te chu an block chhunga hna
hrang hrang pawimawh tak takte-a
mawhphurtu an nih thu sawiin,
mipuite leh sawrkar department hrang
hrangte thawhpui thiam a pawimawh
thu a sawi a.

Minister chuan BDO-te
hmalakna \ha tak takte tarlangin,

kalphung pangngai piah lamah tihdan
\ha zawk leh thil tharte ngaihtuah
chhuaka, BDO kan nih laiin kan bial
chhungah engngemaw tal hriatreng
tlak thil \ha titura kan ngaihtuahna
kan sen a, kan thawh a pawimawh
thu sawiin, mipuite tan eizawnna
siamsaka, ram hmasawnna tura hna
thawk zel turin a fuih a ni.

RD&AD Minister chuan tun
\um training-ah hian an hriat tawh hnu
an zir pawh a ni mai thei a, mahse,
hlawkna engngemaw tal zirchhuah
ngei tum turin leh hlawkna chhar-
chhuah ngei tum turin BDO kal-
khawmte chu chahin, training hlawk
tak hmang turin duhsakna a hlan
bawk a ni.



Vol. XVII Issue No. 1 January, 2026 : Monthly SIRD&PR Newsletter,  Mizoram : Aizawl   P - 2

Editor-in-Chief: R. Lalremsanga, Director
Editor: Lalchhandama Lailung,  Sr. Core Faculty (IT)
Jt. Editor : Malsawmdawngliana, IECM
Cir. Manager : Zothantluanga, IEC Facilitator

  Editorial :

Kumthar, rilru thar nen

Kum 2025 hmang zovin kumthar
2026 dam takin kan thleng leh ta a,
SIRD&PR Mizoram Newsletter chhiartu
zawng zawng te Kumthar Chibai kan buk
a che u.

He Kumtharah hian hmasawnna
hnathawh kawnga hmalatu zawng zawng
te rilru thar nen kan ram leh khaw-
tlangin hma a sawn theih nan \an la thar
ila. Kan ram hmasawnna atan Sawrkar
hmalakna hrang hrangte hlen chhuak
turin tha thar nen in buatsaih \heuh ila
a duhawm hle a ni.

Ruahmanna thar nei chungin
hmasawn ngei tumin kan thawh tur
theuhte \ha taka kan thawh theih nan
kan hma zawn \heuhah \an la thar \heuh
ila. Sawrkar ruahmanna \ha tak tak te
leh keimahni ngei pawhin \ha nia kan
hriat ruahmanna kan neihte tihlawhtling
ngei turin \an ila thar ang u.

Kum thar anihna angin Training/
Workshop/Awareness Campaign-ah te
tel tam tum ila, i ngai pawimawh zual
deuh deuh ang u. Mizote hian heng
Training/Workshop-te hi kan ngai
pawimawh \an viau tawh rualin, ngai
pawimawh tawklo kan la tam hle niin a
lang. TA/DA a awm loh phei chuan kan
tana pawimawh leh \ha tur ngei ngei
pawh kan ngai pawimawh zo lo fo a ni.

Chuvangin a pawimawhna te kan
hriat thar deuh deuh a, mipuite pawh
nasa zawka a pawimawhna leh \ulna te
kan hriattir fo a \ul a ni. He kumtharah
hian hmasawn turin rilru leh ngaih-
tuahna thar nen bul \an ila, kan ram leh
khawtlang hian hma a sawn ngei ang.

(phek 1-na ami chhunzawmna)

RD&AD Minister-in BDO
Refresher Course hawnna hmanpui

........
Pu R. Lalremsanga, Director, SIRD&PR chuan

kalkhawmte lawmna thu sawiin, BDO-te chu RD&AD-a a
fawng vuantute an nih avangin an hnathawhnaah theihtawp
chhuah zel turin a chah a. An awmna (posting) tun dinhmunah
nuam vak lo mahse, an awm hlenna tur a ni lo tih hre reng
turin leh training hlawkpui ngei turin a sawm bawk a ni.

Dr. Khuangthansanga Pakhuangte, Course Director/
Associate Professor, SIRD&PR hnen a\angin Course
chungchang inhrilhhriatna neih a ni a, Dr. Lalhruaitluangi
Sailo, Sr. Core Faculty, SIRD&PR chuan lawmthu sawiin
training hawnna hun a khar a ni.

He Refresher Training course-ah hian BDO 21 telin,
SIRD&PR Faculty-te leh mithiam sawm bikten thupui hrang
hrang hmangin zirtirna an pe a ni.

Ni 21.1.2026 khan Prof. Lalnilawma, Min-
ister, Rural Development & Administration De-
partment (RD&AD) chuan a office chamber a\ang-
in Video Conference-in MGNREGA hnuaia Project
Rotling hnathawh hrang hrangte leh hmasawn dante
thlirhona chu RD&AD official-te a neihpui.

Minister chuan Project Director-te leh
BDO-te chu an hna a hun taka zo thei turin
theihtawp chhuah turin a chah a. RD&AD kaltlanga
hnathawh reng reng a \ha tur a ni a, thingtlang
mipuite tan malsawmna ni thei turin kan hna kan
thawk tur a ni, a ti a. Project Rotling hi a hming ang
ngeiin, thingtlang khuate tan rotling a nih theih nan
theihtawp chhuah zel turin officer-te a fuih a ni.

Project Rotling hi khawtlang mamawh
rotling siamna tura RD&AD-in Project Director,
DRDO-te leh BDO-te tan inelna a siam hmanga
thlan chhuah a ni a. Short Term Project atan Project
5, Medium Term Project atan 5 leh Long Term
Project atan 5 \heuh thlan chhuah an ni a. He huna
thlirhona neih-ah hian Project enkawltu Project
Director-te leh BDO ten powerpoint presentation
hmangin an project rotlingte sawifiahna hun an
hmang a, harsatna an neihte leh hmalak ngaite
sawiho nghal a ni.

He hunah hian Pu R. Zarzosanga, Commis-
sioner & Secretary, Pu V. Lalengmawia, Addi-
tional Secretary leh RD&AD Official dangte an
tel a ni.

RD&AD Minister-in neihpui

Minister-in pet hawng

Ni 22.1.2026 khan Serchhip District Level
Committee on Vibrant Village Programme-Il chu
an Chairman Pu Paul L Khuma hoin Serchhip DC
Meeting Hall ah an \hukhawm.

Virbrant Village Programme (VVP)-II
kalpuina atan hian Mizorama RD Block 16 a\angin,
thingtlang khaw 109-te chu Ministry of Home Af-
fairs-in a thlang a. Serchhip District-ah chuan
Serchhip RD Block hnuaiah Keitum khua; East
Lungdar RD Block hnuaiah Mualcheng,
Lungkawlh, Bawktlang, North Vanlaiphai, Leng
leh Sailulak te a huam a ni.

Ramri khuate hmasawnna tur sawrkar laipui
hmalakna Vibrant Village Programme (VVP)-I hi
kum 2023 khan India-China ramri ah bul tan a ni a.
India-Myanmar leh India-Bangladesh ramri khuate
huam turin VVP II hi kum 2024 a\ang khan kalpui
\an leh niin Serchhip District chhunga khaw 7-te
pawh a huam tel ta a. Central Sector Scheme a nih
angin funding hi sawrkar laipuiin 100% a tum dawn
a ni. Sawrkar laipui scheme kalpui mek sa te nen
a theih chin chinah thawhho (converge) tur a ni a.
Convergence a rem lo a nih chuan, MHA level ah
endik leh tur a ni.

DC chuan ruhrel (asset) rotling din tura \an
lak ni se; VVP-II hi kum 2028-2029 thlenga kalpui
tur a nih avangin hnathawhna hun hi kum 3 vel
chauh kan nei tawh a, \an lak a ngai nasa hle a ni,
a ti. Line Department ten VVP-II in a huam khuaah
te hian eng scheme nge an kalpui mek, tih leh kalpui
hmabakte hre reng chungin VAP duang turin a chah
a. A khaw mipuiten an hman \angkai theih tur leh
funding a tawp hunah pawh intungnung chhunzawm
thei tur kan siam a ngai a ni, a ti bawk.

He meeting-ah hian District Level Commit-
tee member-te leh VVP-II huam khaw sarih (7)
VC te an tel a ni.

VVP-II chungchang sawiho

Sorkarin sum tam tak senga
Training/Workshop a buatsaihte hi
ngai pawimawh i la, hlawkpui ngei

turin taima taka  zirin, i hmang
tangkai thin ang u.



Vol. XVII Issue No. 1 January, 2026 :  Monthly SIRD&PR Newsletter, Mizoram : Aizawl  P - 4

Hun a kal zel a, kum 2026 kan lo chuangkai ta reng mai. Kan nitin hnathawh \hinna kan eizawnna
hmunah hna kan \an leh a, kan hnathawhna hmun hrang hrangah, kuthnathawk mi kan ni emaw sawkar
hnathawk kan ni emaw, sumdawng kan ni emaw, eng hnathawk mi pawh ni i la kan nitin mamawh
thawkchhuak turin kan theih leh tlin tawkin hna kan \an leh a, kan hnathawhna hmun \heuhah engtiangin
nge hmasawn leh thawhchhuah tam kan tum a, midang tan malsawmna kan nih ve ang le?

Kan hnathawhna hmun, sawrkar leh sawrkar
lovah pawh ni se, hnathawhna hmuna hotu berin
hna \ha a duh a, strict deuhva discipline a kenkawh
hian thlirna hlawm lian tak pahnih a awm thei awm
e. Thlirna pakhatnaah chuan hotute an strict hian
mahni inzirnan leh hmasawnnan a hmang a,
discipline leh hnathawh \hat an zir chhuak a. Thlirna
pahnihnaah chuan hotu inla strict tia rel sep sepin
misual nih an hlawh ta daih thung thei a ni. Khawi
thlirna lamah zawk hian nge kan  awm \hin tih mahni
inzawt ta i la, pahnihna lam side hi kan ni palh mai
ang a, chu chuan zawmthawtna leh hnungtawlhna a
thlen mai ang tih a hlauhawm hle a ni.

Disguised unemployment kan tih chu kan
hriat \heuh angin hnain a mamawh aia tam thawku
an awm tihna a ni ber a, hnain a mamawh aia tam
thawktu an awm hian hnathawktute thawhchhuah
marginal productivity hi zero tihna emaw negligible
tihna emaw a ni \hin a ni, chuvangin hnain a mamawh
ang tawk chauh thawktu leh capital kan hman a
ngai a ni. Hnain a mamawh tawk mi kan chhawr
pawhin hnathawktu inthlahdah avangin an hnathawh
marginal productivity chu engmah lo mai a ni thei
tho mai a, zero marginal productivity ni lo turin tu
pawhin kan hna \heuh kan thawh \hat a ngai a ni.
Mi tam tak chu kan hnathawhna hmunah kan
hnathawh leh thawh loh in awmzia a nei thui lo
viau thei a, kan hnathawhna hmuna kan hnathawhin
productivity a neih belh loh chuan disguised
unemployment huangah kan awm tihna a lo ni dawn
a ni. Eng hna pawh, khawi hmunah pawh thawk i
la, kan thiam leh theihnate kan theihtawpa hmangin
service delivery a \ha thei ang ber pek tum i la,
midangte tan malsawmna kan ni ngei ang.

Kan ram economy-in harsatna lian tak
(severe economic crises) 1990’s-a a tawh lai khan

kan ram hruaitute’n huaisen takin economic reforms
nan development kalphung thar Rao-Manmohan
model LPG (Liberalization, Privatisation and
Globalisation) chu kum 1991 khan an introduced
\an a, chuta \ang chuan kan ram economy pawh a
\hang chho leh \an ta a ni. Hetiang chiah hian kan
hnathawhna hmun \heuha kan marginal productivity
hi zero or negligible a nih reng chuan kalphung thar
hmangin kan in-reform a ngai dawn tihna a ni.

Good governance hi Localisation of
Sustainable Development Goals Theme 8 (LSDG
Theme 8)-ah a awm a. Good governance concept
hrim hrim hi chu World Bank-in 1989 khan highlight
tawhin Sub Saharan Africa document report 1992
a\angin hriatchian a hlawh \an a ni. ‘Governance
and development’-ah chuan Transparency,
Accountability, Responsiveness, Effectiveness and
Efficiency, Participation, Equity and Inclusiveness,
Rule of Law, Consensus Oriented te hi ngaih
pawimawh a ni. LSDG Theme 8 hi kum 2030-ah
khawvela United Nations ram zawng zawngin
tihhlawhtlin a tum niin India pawh signatory-ah a
tel a ni. Hei hian a tum chu plan mumal tak siam a,
plan siamnaah pawh transparency leh accounta-
bility te a awm tur a ni tih a ni a, kan tihhlawhtlin
leh tihhlawhtlin loh chu tehfung hrang hrang hmangin
min teh dawn a ni.

Localisation of Sustainable development
Goals Theme 8 tihhlawtlin nan leh Good
Governance a thlen theih nan disguised
unemployment hi kan hnathawhna hmun \heuhah
awm lohtir a ngai a, chu chuan kan ramah
hmasawnna \ha zawk a thlen beisei ila, tupawhin
kan thiam leh theihnate keimahnia a \ha thei ang
ber hmang chhuakin, mahni zawn \heuhah midangte
tan service delivery \ha tak pek i tum ang u.

- B. Lalpuia,
Head Faculty, DPRC, Mamit.

Disguised Unemployment

Ni 3.1.2026 khan KVK Siaha chuan Viksit
Bharat - G RAM G Awareness Programme an
hmang a. He hun hi Pi J.Vanlalhluzuali, SMS
(Agril. Extension) chuan kaihruaiin he programme
- an hman chhan kalkhawmte hnen a hrilhfiahna a
nei a ni.

Pu H. Malsawma, Village Council Presi-
dent, New Siaha 'E' chuan telpuiin, MGNREGS
an kalpui dan tlangpui a sawi a. Kalkhawmte chu
he programme hi \angkai tak leh Sawrkar duhdan
ang ngeia hmang turin a fuih nghal a ni. Pi S.Sisi,
Subject Matter Specialist (Horti) chuan thu sawiin,
Viksit Bharat-G RAM G-in a tum leh a nihphung
kalkhawmte a hrilhfiah a. MNREGS nen a dang-
lamna chiang takin a hrilhfiahna a nei bawk a ni.

He hun hmanna hi YLA, New Siaha E - II
hruaitute leh MTP College Vaih - II Executive Mem-
ber ten telpuiin, Pu Lalhmingmawia, YLA New
Siaha E - II Secretary-in lawmthu sawiin hun a khar
a ni.

VB - G RAM G Awareness
Programme hmangNi 19.1.2026 khan Rural Development &

Administration Department hmalaknain India ram
ri-a cheng, thingtlang khuate tihhmasawnna tur
chungchang zirchianna leh sawihona hun, ‘Work-
shop on Vibrant Village Programme -II’ chu
Planning & Programme Implementation Depart-
ment Conference Hall-ah RD&AD Minister Prof.
Lalnilawma hovin neih a ni.

RD&AD Minister chuan VVP-II chu
Mizoram tan a pawimawhzia sawiin, ram himna
leh hmasawnna thlentu pawimawh tak a nih tur thu
a sawi a. Mizoramah kum 1993 chho a\ang tawhin
Border Area Development Programme tih hmangin
ram ri-a khuate tihhmasawnna turin hmalakna
kalpui a lo nih tawh thu sawiin, ‘tun thlenga
hmasawnna kan hmuhte erawhin duhthu a la sam
tawk lo hle a ni’ a ti a; VVP-II hnuaiah hian
Mizorama RD Block 16 a\angin, thingtlang khaw
109-te chu Ministry of home Affairs-in Vibrant
Village Programme kalpuina atan a thlan chhuah
thu sawiin, Northeast state zingah pawh khaw thlan
chhuah tam berna pawl kan nih thu leh lawmawm
a tih thu a sawi a; he workshop chhima kalkhawm
officer rualte pawh rilru siam thara, heng ram ri-a
khuate hi khaw hrisel, khaw intodelh leh hmasawn
vibrant village an nih ngei theih nana ngaihtuahnate
senga, tihtak zeta hma la turin a fuih bawk a; he
VVP hi a hlawhtlin theihna tur chuan ‘department
dangte nen pawh \anruala, inpekna leh thawhhona
\ha tak neih a pawimawh dawn a ni’ a ti bawk.

RD&AD Commissioner & Secretary Pu R.
Zarzosanga’n inkhawm hi a kaihruai a. VVP
kaihhnawih department hrang hrang-a Secretary rual
te, District hrang hrang a\anga Deputy Commis-
sioner, Block Development Officer leh hotu dangte
bakah ramri viltu sipai hotute pawh telin, Ministry
of Home Affairs lama hotute pawh online-in he
hunah hian an tel a ni.

Minister-in hmanpui

He hunah hian Pu V. Lalengmawia, Addi-
tional Secretary, RD&AD leh Pu A. Chhalai, EE,
RD&AD ten Border Area Development
Programme kalpui a lo nih tawh \hin dan leh Vi-
brant Village Programme-II kalpui a nih dan turte
power point hmangin an entir a, anni bakah hian
ramri enkawltu sipai, BSF, Assam Rifle leh BRTF
hotuten an hmalaknate an tarlan bakah Ministry of
Home Affairs lama hotute’n online/virtual-in hun
an rawn hmang bawk. He workshop-ah hian DC
tinte mawhphurhna tur te, VVP Digital Portal hman
dan tur te, hna thawh theih leh theih loh tur thilte
leh thil pawimawh hrang hrangte sawihona hun
hman a nih hnuin Pu K. Lalrohlua, Director, RD&
AD chuan lawmthu sawiin hun hi a khar a ni.



Ni 13.1.2026 - 29.1.2026 chhunga Training neihte

Trg. on Natural Resource Management at BDO
Conference Hall, Lunglei. Course Director : Dr.

Khawlsiamthanga Khawlhring, Associate
Professor, SIRD&PR.

Trg. on Office Procedure for Officials of Lawngtlai
District at DRDO Conf. Hall, Lawngtlai. Course Direc-

tor : Dr. C. Lalthlansanga, Core Faculty, SIRD&PR.

Trg. on Leadership Development for Tlangnuam
RD Block at Lungleng-I. Course Director: Pu

Lalchhandama Lailung, Sr. Core Faculty, SIRD&PR.

Refresher Course for Implementation of RD
Schemes & Office Procedure for Siaha District -
Line Deptt. Officers & Staff. Course Director : Dr.

C. Lalthlansanga, Core Faculty, SIRD&PR.

Trg. on Bio - Diversity and Disaster Management at
SPRC Aauditorium, SIRD&PR. Course Director: Dr.

Lalhruaitluangi Sailo, Sr. Core Faculty, SIRD&PR.

Ni 20.1.2026 khan Pu R. Zarzosanga, Com-
missioner & Secretary, RD&AD kaihhruainain
MzSRLM leh Project Implementing Agencies 7 te
chuan \halai 1022 te skill development training-na
tur atan thawhdunna thuthlung (Memorandum of
Understanding (MoU) an ziak.

He MoU hnuaia zir theihte chu - Fashion
Designing, Sewing Machine Operator, Guest Ser-
vice Associate, Solar Pv Installer leh General Duty
Assistant te a ni.

DDU-GKY project hi Mizoramah kum 2018
a\anga lo kalpui tawh niin thingtlang \halai kum 18-
35 inkarte tan a thlawn veka training kalpui a ni a,
training zo tawhte chu Mizoram chhung leh India
ram hmun hrang hrangah hna zawnpui \hin an ni.

Tun dinhmunah \halai 3897-te’n training zo
tawhin, heng zinga mi 2580-te chu Mizoram chhung
leh India ram hmun hrang hrang – 5 Star Hotel leh
Resort, Call Center, Cabin Crew leh a dangahte
hna hmuhsak tawh an ni.

MoU ziak

Trg. on Sustainable Livelihood under NRLM at
SIRD&PR. Course Director : Dr. Margaret
Lalbiakthangi, Associate Prof., SIRD&PR.

RD&AD Minister National
Workshop-ah tel

Rural Development & Administration De-
partment Minister Prof. Lalnilawma chu NITI
Aayog hmalakna-a buatsaih National Workshop
on ‘Sustaining Innovation: Embedding R&D in State
Institutions’ Amrita Vishwa Vidyapeetham,
Coimbatore-a neihah a tel.

He Workshop hi NITI Aayog, State Sup-
port Mission, Tamil Nadu State Council for Sci-
ence and Technology leh Amrita Vishwa
Vidyapeetham, Coimbatore-te \angho buatsaih
niin, Amrita Vishwa Vidyapeetham, Coimbatore-
ah 8 - 9.1.2026 chhung khan neih a ni.

He Workshop-ah hian thupui hrang hrang
sawiho a ni a. A ni hnihna-a Technical Session –
‘Linking Grassroots Innovation to State Policy’
tih sawihona-ah Minister Prof. Lalnilawma chuan
hun kaihruaiin, hemi thupui bikah thuhma sawina
leh a tawpa khaikhawmna hun a hmang a. Minister
chuan sawihona khaikhawmin, thuneitu sang
zawkten a hnuai lamte (grassroots) mamawh nia
an ngaih angin thil \ha tak tak siam chhuak \hin
mahse, grassroots level-a a hmang \angkai tur tak
takte nena a tir atanga inrawn leh sawiho a awm
\hin loh avangin kan \angkai pui \hin lova.
Chuvangin, innovation, a bik takin grassroots level-
a kan kalpui dawn a nih chuan, a tirte a\anga a
chhawr \angkai turte nen sawihova ruahmanna kan
siam a ngai. Hei hi Sorkar laipui leh State Sorkar-
te pawn kan theihnghilh ngai tur a ni lo, a ti a ni.

He Workshop-ah hian NITI Aayog Vice
Chairman leh Member-te bakah mithiam sawm
bikte an tel \ha hle a ni.

Ni 14.1.2026 khan RD&AD Minister, Prof.
Lalnilawma Office Chamber-ah Mizoram State Ru-
ral Livelihoods Mission (MzSRLM), RD&A De-
partment hnuaia din Ropuiliani Women Farmer
Producer Company Limited hmalakna thlirho a ni
a. He meeting-ah hian Ropuiliani Women Farmer
Producer Company Limited hmalakna hrang
hrangte thlirho niin kuthnathawktute tana
hmasawnna a awm chho zel chu lawmawm a tih
thu RD&AD Minister-in a tarlang.

He Company hian Mizoram hmun hrang
hranga company shareholders hnen atangin
Sawhthing leh Mizo hmarcha leikhawm thinin man
man zawka hralhchhuah turin a sawngbawl zui thin
a. Sawhthing a leite pawh Sliced Dried leh Pow-
der form a siamchhuak tawhin Mizoram pawna
Buyers hrang hrangte nen in dawrna an kalpui mek
thu tarlan a ni. Sawhthing powder an siamchhuah
pawh Mizo Ginger Powder hmingvuahin KissanSay
kaltlanga hralh tan mek a ni. He company hian
MIFCO Complex, Chhingchhip ah nikum Octo-
ber, 2025 khan Primary Processing Unit din tawhin
mumal zawkin Mizo tharchhuah thlaite sawngbawl
leh value addition a kalpui chho mek a. Mizo
hmarcha a leikhawm te pawh Grade mumal taka
thliar hrangin hlawkzawka hralhmek a ni.

He meeting-ah hian MzSRLM lam hotute
leh Ropuiliani Women Farmer Producer Company
Limited aiawhte an tel a ni.

Minister hovin thlirho

Kangmei laka kan in leh lo, kan
ramngawte a him theih nan mitin i

fimkhur ang u.

Kan bawlhhlawhte kawngkam
leh kawr-ahte paih mai lovin  a

bawmah leh a paihna tura
ruahman/siam-ah chauh i paih

thin ang u.

 RD Minister hovin meeting nei

Ni 6.1.2026 khan Prof. Lalnilawma, Minis-
ter of State for Rural Development & Administra-
tion Department hoin MGNREGA thlaktu tur
Vikshit Bharat – Guaranteed Rozgar & Ajeevika
Mission (Gramin) Act, 2025 (VB – G RAM G
Act, 2025) chungchang Department hotute nen
sawihona leh zirhona hun hman a ni.

RD&AD Minister Prof. Lalnilawma chuan
VB – G RAM G Act hi 21.12.2025 khan Central
sawrkarin Gazette hmangin a chhuah thu a sawi a,
State tinte chu anmahni State te tan thla ruk chhunga
Scheme buatsaih tura tih an nih angin, Mizoramah
pawh RD&AD hmalaknain ‘Mizoram VB – G
RAM G Scheme 2026’ ruangam chu duan nghal a
nih thu leh peih fel a nih tawh thu sawiin, tun Bud-
get Session lo awm turah he Scheme hi Legislative
Assembly-a pharh hman ngei a nih tur thu a sawi.

Minister hoa sawihona leh zirhonaah hian
Pu V. Lalengmawia, Additional Secretary, Rural
Development & Administration Department chuan
powerpoint presentation hmangin VB – G RAM G
dan thar hi a sawi fiah a. VB – G RAM G hnuaiah
chuan sawrkar kum khat chhungin thingtlang mipuite
hnenah ni 125 tal inhlawhna pek a nih tur thu te,
MGNREGA hnuaia mipui inhlawhna (Wage Com-
ponent), Central sawrkarin 100% funding a pek
thin ang chu 90:10 sharing pattern a nih tawh tur
thu te, sawrkar kum khat chhunga mipui inhlawhna
Labour Budget hmang-a pek thinte pawh norma-

RD&AD Minister hovin MGNREGA thlaktu tur
VB - G RAM G Act, 2025 zirho

tive allocation hmang-a State tina sum pek a nih
tawh tur thu te, thingtlang loneitute’n an buh tuh
leh buh seng buai laia anmahni hna-a an inpumpek
theih nan kum khatah ni 60 chhung tal VB – G
RAM G hnuaia hna thawh tur chawlh a nih tur thute
leh VB – G RAM G hnuaia hnathawh tur reng reng
chu Vikshit Gram Panchayat Plan-a thun vek a,
Block leh District-a pawm a nih hnuah State
Sawrkarin pawm ve lehin, Viksit Bharat National
Rural Infrastructure Stack-a thun luhte chauh hna
thawh theih a nih tur thute sawi a ni.

He sawihona leh zirhonaah hian Pu R.
Zarzosanga, Commissioner & Secretary, Rural
Development & Administration Department leh
Officer dangte pawh an tel a ni.

MoRD/NIRD in endik
Ni 19.1.2026 khan MoRD leh NIRD Tech-

nical Team-te chuan SIRD&PR, Mizoram Non-
Recurring Proposal chungchangah a hmunah an
rawn endik.


